
Navanatha Stotram

నవనాథస్తోత్రమ్

ఓం నమో నవనాథేభ్యః ।
అథ నవనాథస్తోత్రమ్  ।
ఆదేశవస్తువిషయః సురసిద్ధలక్ష్యో  యశ్చైకనాథ  ఇహ సన్నవమూర్తి-పూర్తిః ।
సర్వోపరి ప్రతిపలం  వరివర్తి కుర్వే కాయేన తస్య మనసా వచసా ప్రణామమ్  ॥ ౧॥
మోహాన్ధకారవిచలన్మనసో  మనుష్యాం, స్వత్త్వోజ్ఝితానపి  పరమ్పరయోపదేష్టుమ్  ।
తత్త్వం విముక్తయ ఉతాకృతయోగశాస్త్రమాదేశ  ఏతు మమ తత్ర య ఆదినాథః ॥౨॥
యోహ్యాదినాథ ఉత రాఘవమత్స్యజన్మా మత్స్యేన్ద్రనాథ  ఇతియోగకభోగవృత్తిః ।
విస్మాపయన్నఖిలసిద్ధసురాంశ్చ  జాత ఆదేశ ఏతు మమ తత్ర పవిత్ర మూర్తో ॥ ౩॥
యోహ్యాదినాథ ఉత భోగభరం విహాయయోగం సతత్త్వముదయ క్రమతో  నినాయ ।
నామ్నా శ్రుతోఽస్త్యుదయనాథ  ఇతి శ్రితశ్రీరాదేశ   ఏతు మమ తత్ర పవిత్రమూర్తో  ॥ ౪॥
యశ్చాప్యనేకభవభూతగణాన్ కృపాతః పాత్వాతిపీడితహృదః కిల కాలదణ్డాత్  ।
తద్దుర్లభామరపదః   స సుఖం నినాయ యద్దణ్డనాథ   ఇతి సిద్ధగణప్రసిద్ధః    ఈ ॥ ౫॥
ఆత్మానమేవ సకలేభ్య ఉపాదిదేశా, త్మన్యేవ నిత్యరమణం కిల యస్య యస్మాత్ ।
సత్యప్రవాహక  ఇతో నహి సత్యమన్యత్ సత్య స్వరూప ఇహ యత్ కిల సత్యనాథః ॥
౬॥
సత్యస్వరూపకతయా సతతం హ్యసఙ్గ ఏకాన్తికోఽపి సతతం స్వముఖే పరాఖ్యే ।
సన్తోషమాదధదయం ప్రససాద  యస్మాత్ సన్తోషనాథ ఇతి గీయత ఇడయనామా ॥ ౭॥
కూర్మాభిధానముపలక్షణమాదఘానోభూమీమధోభువనమప్యబతీహ యస్మాత్ ।
యః కూర్మనాథ ఇతి శర్మకరో జనానా-మాదేశ ఏతు మమ తత్ర పవిత్రమూర్తో  ॥౮॥
పుణ్యాత్మనాం విజయతాం (త్రిజగతాం ) కిల భుక్తి-ముక్తి-దానే పునః పరమతత్త్వనిదేశనాయ
।
ప్రావర్తతానుగుణయోగమయానుభూతి -యేనోత్తమా స చ జలన్ధరనాథనామా  ॥౯॥
సర్వే క్షయేణ రహితా విహితాశ్చ యేన యే చేతనా హి గుణరూపవిలక్షణత్వాత్ ।

గోరక్షనాథ ఇతి యః కథితో హియస్మా-ద్వాదేశ ఏతు మమ తత్ర పవిత్రమూర్తో  ॥ ౧౦॥
నవనాథనుతిం సతతం రుచిరాం, పఠతీహ జనః పరమాదరతః ।
పరితోషముపేత్య స నాథ ఇతః ప్రదదాతి  మనోరథమాత్మసుఖమ్ ॥ ౧౧॥
॥ ఇతి శ్రీనవనాథస్తోత్రం   సమ్పూర్ణమ్  ॥

